ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՐՏԻ 22-Ի ԹԻՎ 655-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

 Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2007 թվականի մարտի 22-ի «Հայաստանի Հանրապետությունում մարդատար-տաքսի ավտոմոբիլներով ուղևորափոխադրումների կազմակերպման լիցենզավորման կարգը և լիցենզիայի ձևը հաստատելու մասին» թիվ 655-Ն որոշմամբ հաստատված «Հայաստանի Հանրապետությունում մարդատար-տաքսի ավտոմոբիլներով ուղևորափոխադրումների կազմակերպման լիցենզավորման կարգի» 20.1-րդ կետը լրացնել նոր նախադասությամբ` հետևյալ բովանդակությամբ. «Մարդատար-տաքսի ավտոմոբիլը այդպիսի ավտոմոբիլներով ուղևորափոխադրումներ իրականացնելու իրավունք ունեցող անձանց օտարվելու կամ ֆինանսական վարձակալության (լիզինգի) պայմանագրով վարձակալության տրամադրվելու դեպքում դեղին հիմնագույնի համարանիշերը նախկին սեփականատիրոջ համաձայնությամբ չեն հանձնվում ճանապարհային ոստիկանությանը:»: 
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:

Հայաստանի Հանրապետության վարչապետ                                   Տիգրան Սարգսյան

ՀԻՄՆԱՎՈՐՈՒՄ

«Հայաստանի Հանրապետության կառավարության 2010 թվականի սեպտեմբերի 9-ի թիվ 1251-Ն որոշման մեջ լրացումներ և փոփոխություններ կատարելու մասին», «Հայաստանի Հանրապետության կառավարության 2006 թվականի նոյեմբերի 30-ի թիվ 1854-Ն որոշման մեջ լրացում կատարելու մասին», «Հայաստանի Հանրապետության կառավարության 2007 թվականի մարտի 22-ի թիվ 655-Ն որոշման մեջ լրացում կատարելու մասին» և «Հայաստանի հանրապետության կառավարության 2004 թվականի հունվարի 22-ի թիվ 32-Ն որոշման մեջ լրացում կատարելու մասին» ՀՀ կառավարության որոշումների ընդունման

Նախագծերի փաթեթի ներկայացումը պայմանավորված է տրանսպորտային միջոցների դեղին հիմնագույնի համարանիշերի տրամադրման գործընթացում փոփոխությունների կատարմամբ: 

Անհրաժեշտությունը

Նշված նախագծերի փաթեթի ներկայացման անհրաժեշտությունը պայմանավորված է ընդհանուր օգտագործման ավտոմոբիլային տրանսպորտով կանոնավոր ուղևորափոխադրումներ կամ մարդատար-տաքսի ավտոմոբիլներով ուղևորափոխադրումներ իրականացնելու իրավունք ունեցող անձի կողմից դեղին հիմնագույնի համարանիշ ունեցող տրանսպորտային միջոցի նկատմամբ սեփականության իրավունք ձեռք բերվելու դեպքում տրանսպորտային միջոցների հաշվառում իրականացնող պետական մարմինների կողմից համարանիշերի տրամադրման գործընթացի պարզեցման անհրաժեշտությամբ:  

Ընթացիկ իրավիճակը և խնդիրները

Համաձայն ներկայում գործող ընթացակարգերի` օրինակ տաքսի ծառայության նպատակով մեքենայի լիզինգի դեպքում լիզինգատուն մեքենայի նկատմամբ սեփականության իրավունքը լիզինգառուին փոխանցելու համար նախ պետք է իրավասու պետական մարմնում փոխանակի դեղին պետհամարանիշերը սպիտակով, այնուհետև հանձնի սպիտակ համարանիշերը, իսկ սեփականության իրավունք ձեռք բերած լիզինգառուն` իր հերթին ստանա սպիտակ համարանիշեր, ապա` կրկին հայտ ներկայացնի դեղին հիմնագույնի պետհամարանիշեր ձեռք բերելու նպատակով: 

Նշված բարդ գործընթացը հանգեցնում է ժամանակի և համապատասխան գործողությունների հետ կապված ծախսերի գծով միջոցների անհարկի կորստի, ինչը նվազեցնում է լիզինգային կազմակերպությունների կողմից այդ ոլորտում լիզինգային գործառնությունների (տաքսի ավտոմոբիլներով փոխադրումներ իրականացնող կազմակերպություններին լիզինգով տրամադրելու նպատակով համապատասխան տրանսպորտային միջոցների ներմուծման) իրականացման գրավչությունը:

Տվյալ բնագավառում իրականացվող քաղաքականությունը

Տվյալ բնագավառում իրականացվող քաղաքականությունը անհարկի վարչարարության կրճատումն է և գործարարության (այդ թվում` լիզիգային գործունեության) բնագավառում առկա արհեստական խոչընդոտների վերացումը: 

Կարգավորման նպատակը և բնույթը

Նախագծերի փաթեթի կարգավորման նպատակը ընդհանուր օգտագործման ավտոմոբիլային տրանսպորտով կանոնավոր ուղևորափոխադրումներ կամ մարդատար-տաքսի ավտոմոբիլներով ուղևորափոխադրումներ իրականացնելու իրավունք ունեցող անձի կողմից դեղին հիմնագույնի համարանիշ ունեցող տրանսպորտային միջոցի նկատմամբ սեփականության իրավունք ձեռք բերվելու դեպքում տրանսպորտային միջոցների հաշվառում իրականացնող պետական մարմինների կողմից համարանիշերի տրամադրման համար ներկայում սահմանված բարդ գործընթացի պարզեցումն է: 

Նախագծերի փաթեթով սահմանվում է`

· ընդհանուր օգտագործման ավտոմոբիլային տրանսպորտով կանոնավոր ուղևորափոխադրումներ կամ մարդատար-տաքսի ավտոմոբիլներով ուղևորափոխադրումներ իրականացնելու իրավունք ունեցող անձանց օտարվելու կամ ֆինանսական վարձակալության (լիզինգի) պայմանագրով վարձակալության տրամադրվելու դեպքում տրանսպորտային միջոցի հետ նոր սեփականատիրոջը (վարձակալին) են անցնում նաև դրանց համար տրված դեղին հիմնագույնի համարանիշերը,

· համապատասխանաբար այդ դեպքում դեղին հիմնագույնի համարանիշերը չեն հանձնվում տրանսպորտային միջոցների հաշվառում իրականացնող պետական մարմնին, իսկ վերջինն էլ տրանսպորտային միջոցի նոր սեփականատիրոջը չի տրամադրում սպիտակ (նաև «տարանցիկ» կամ «ժամանակավոր») համարանիշեր, այլ դրանք ի պահ է վերցնում իր մոտ:

Ակնկալվող արդյունքը

Նախագծերի փաթեթի ընդունման արդյունքում լիզինգային կազմակերպություններն օրենսդրական հնարավորություն կստանան լիզինգի առարկա տրանսպորտային միջոցը լիզինգառուին ի սեփականություն տրամադրելիս անմիջականորեն նրան տրամադրել նաև այդ տրանսպորտային միջոցի համար հատկացված դեղին հիմնագույնի համարանիշերը:

Հայաստանի Հանրապետության

կենտրոնական բանկի նախագահ`




Արթուր Ջավադյան 

ՏԵՂԵԿԱՆՔ

««Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին», ««Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքների նախագծերի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացումների կամ նվազեցումների մաuին

«Հայաստանի Հանրապետության կառավարության 2010 թվականի սեպտեմբերի 9-ի թիվ 1251-Ն որոշման մեջ լրացումներ և փոփոխություններ կատարելու մասին», «Հայաստանի Հանրապետության կառավարության 2006 թվականի նոյեմբերի 30-ի թիվ 1854-Ն որոշման մեջ լրացում կատարելու մասին», «Հայաստանի Հանրապետության կառավարության 2007 թվականի մարտի 22-ի թիվ 655-Ն որոշման մեջ լրացում կատարելու մասին» և «Հայաստանի հանրապետության կառավարության 2004 թվականի հունվարի 22-ի թիվ 32-Ն որոշման մեջ լրացում կատարելու մասին» ՀՀ կառավարության որոշումների ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախuերի և եկամուտների էական ավելացումներ կամ նվազեցումներ չեն նախատեսվում:

Հայաստանի Հանրապետության

կենտրոնական բանկի նախագահ`



Արթուր Ջավադյան 

ՏԵՂԵԿԱՆՔ

«Հայաստանի Հանրապետության կառավարության 2010 թվականի սեպտեմբերի 9-ի թիվ 1251-Ն որոշման մեջ լրացումներ և փոփոխություններ կատարելու մասին», «Հայաստանի Հանրապետության կառավարության 2006 թվականի նոյեմբերի 30-ի թիվ 1854-Ն որոշման մեջ լրացում կատարելու մասին», «Հայաստանի Հանրապետության կառավարության 2007 թվականի մարտի 22-ի թիվ 655-Ն որոշման մեջ լրացում կատարելու մասին» և «Հայաստանի հանրապետության կառավարության 2004 թվականի հունվարի 22-ի թիվ 32-Ն որոշման մեջ լրացում կատարելու մասին» ՀՀ կառավարության որոշումների ընդունման կապակցությամբ այլ նորմատիվ իրավական ակտերի ընդունման անհրաժեշտության բացակայության մասին

«Հայաստանի Հանրապետության կառավարության 2010 թվականի սեպտեմբերի 9-ի թիվ 1251-Ն որոշման մեջ լրացումներ և փոփոխություններ կատարելու մասին», «Հայաստանի Հանրապետության կառավարության 2006 թվականի նոյեմբերի 30-ի թիվ 1854-Ն որոշման մեջ լրացում կատարելու մասին», «Հայաստանի Հանրապետության կառավարության 2007 թվականի մարտի 22-ի թիվ 655-Ն որոշման մեջ լրացում կատարելու մասին» և «Հայաստանի հանրապետության կառավարության 2004 թվականի հունվարի 22-ի թիվ 32-Ն որոշման մեջ լրացում կատարելու մասին» ՀՀ կառավարության որոշումների ընդունման կապակցությամբ Հայաստանի Հանրապետության նորմատիվ իրավական այլ ակտերում փոփոխություններ կամ լրացումներ կատարելու կամ նորմատիվ իրավական այլ ակտեր ընդունելու անհրաժեշտություն չի առաջանա:

Հայաստանի Հանրապետության

կենտրոնական բանկի նախագահ`




Արթուր Ջավադյան

ՏԵՂԵԿԱՆՔ

«Հայաստանի Հանրապետության կառավարության 2010 թվականի սեպտեմբերի 9-ի թիվ 1251-Ն որոշման մեջ լրացումներ և փոփոխություններ կատարելու մասին», «Հայաստանի Հանրապետության կառավարության 2006 թվականի նոյեմբերի 30-ի թիվ 1854-Ն որոշման մեջ լրացում կատարելու մասին», «Հայաստանի Հանրապետության կառավարության 2007 թվականի մարտի 22-ի թիվ 655-Ն որոշման մեջ լրացում կատարելու մասին» և «Հայաստանի հանրապետության կառավարության 2004 թվականի հունվարի 22-ի թիվ 32-Ն որոշման մեջ լրացում կատարելու մասին» ՀՀ կառավարության որոշումների նախագծերի փաթեթի վերաբերյալ շահագրգիռ գերատեսչությունների առաջարկությունների ու դիտողությունների վերաբերյալ

	Հ/հ
	Առաջարկության հեղինակը
	Առաջարկության բովանդակությունը
	Կենտրոնական բանկի դիրքորոշումը

	1.
	ՀՀ ֆինանսների նախարարություն
	Դիտողություններ և առաջարկություններ չկան:
	

	2.
	ՀՀ ԿԱ ոստիկանություն
	«Հայաստանի Հանրապետության կառավարության 2010 թվականի սեպտեմբերի 9-ի թիվ 1251-Ն որոշման մեջ լրացումներ և փոփոխություններ կատարելու մասին», «Հայաստանի Հանրապետության կառավարության 2006 թվականի նոյեմբերի 30-ի թիվ 1854-Ն որոշման մեջ լրացում կատարելու մասին», «Հայաստանի Հանրապետության կառավարության 2007 թվականի մարտի 22-ի թիվ 655-Ն որոշման մեջ լրացում կատարելու մասին» և «Հայաստանի հանրապետության կառավարության 2004 թվականի հունվարի 22-ի թիվ 32-Ն որոշման մեջ լրացում կատարելու մասին» ՀՀ կառավարության որոշումների նախագծերը ՀՀ ոստիկանությունում քննարկվել են:

Խնդրի վերջնական կարգավորման նպատակով առաջարկում ենք քննարկել կանոնավոր ուղևորափոխադրում իրականացնող տրանսպորտային միջոցներին, ինչպես նաև մարդատար-տաքսի ավտոմոբիլներին դեղին հիմնագույնի համարանիշեր հատկացնելու նպատակահարմարության հարցը:
	Սույն նախագծերի փաթեթի նպատակն է լուծել ընդհանուր օգտագործման ավտոմոբիլային տրանսպորտով կանոնավոր ուղևորափոխադրումներ կամ մարդատար-տաքսի ավտոմոբիլներով ուղևորափոխադրումներ իրականացնելու իրավունք ունեցող անձանց դեղին հիմնագույնի համարանիշերով տրանսպորտային միջոցների լիզինգով տրամադրման հետ կապված խնդիրները, ինչը մեր կողմից իրականացվել է համապատասխան ընթացակարգերի պարզեցման միջոցով:

ՀՀ ԿԱ ոստիկանության կողմից առաջարկվող լուծումը ենթադրում է կանոնավոր ուղևորափոխադրում իրականացնող տրանսպորտային միջոցների և մարդատար-տաքսի ավտոմոբիլների շահագործման կազմակերպման բնագավառում դրված համապատասխան կառուցակարգերի էական փոփոխություն, ինչը պահանջում է համապատասխան ոլորտում քաղաքականությունը որոշող գերատեսչությունների նախաձեռնությունը: Սույն նախագծի առջև նման փոփոխության խնդիր չի դրվել:

	3.
	ՀՀ տրանսպորտի և կապի նախարարություն
	Բարձրացված խնդիրը կարգավորվում է Հայաստանի Հանրապետության կառավարության 2007 թվականի մարտի 22-ի «Հայաստանի Հանրապետությունում մարդատար-տաքսի ավտոմոբիլներով ուղևորափոխադրումների կազմակերպման լիցենզավորման կարգը և լիցենզիայի ձևը հաստատելու մասին» N 655-Ն որոշմամբ:

Մեքենայի լիզինգի դեպքում լիզինգառուն մեքենայի նկատմամբ սեփականության իրավունք ձեռք բերելուց հետո դիմում է ներկայացնում լիցենզավորող մարմին` ներկայացնելով փոփոխության հիմքերը և տվյալ մեքենաներին հատկացված ներդիրների բնօրինակները: Լիցենզավորող հանձնաժողովը 5 աշխատանքային օրվա ընթացքում տրամադրում է ավտոմոբիլի /ավտոմոբիլների/ սեփականատիրոջ փոփոխության մասին տեղեկանք /ձև N9/, որը տրվում է նշված ավտոմոբիլը Հայաստանի Հանրապետության կառավարությանն առընթեր Հայաստանի Հանրապետության ոստիկանության մարմիններում վերագրանցելու և հատկացված դեղին հիմնագույնի համարանիշը նույնը թողնելու համար:
	Չի ընդունվել:

Սույն խնդիրը բարձրացվել է լիզինգային կազմակերպությունների կողմից, և նախագիծը կոչված է հստակ սահմանելու, որ մեքենայի լիզինգի դեպքում տրանսպորտային միջոցի համար հատկացված դեղին համարանիշերն անմիջականորեն տրամադրվում են լիզինգառուին` առանց որևէ բարդ ընթացակարգերի, որոնք առկա են փոփոխվող իրավական ակտերում:

	4.
	ՀՀ արդարադատության նախարարություն
	«Հայաստանի Հանրապետության կառավարության 2010 թվականի սեպտեմբերի 9-ի թիվ 1251-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի 1-ին կետի 1-ին ենթակետով կատարվող լրացումը հստակեցման կարիք ունի, քանի որ պարզ չէ, թե ինչ համարանիշերի մասին է խոսքը, որոնք չեն տրվում տրանսպորտային միջոցի սեփականատիրոջը (ներկայացուցչին)` ավտոմոբիլային տրանսպորտով կանոնավոր ուղևորափոխադրումներ իրականացնելու իրավունք ունեցող անձի կողմից դեղին հիմնագույնի համարանիշ ունեցող տրանսպորտային միջոցի նկատմամբ սեփականության իրավունք ձեռք բերվելու դեպքում:
	Ընդունվել է:

Նախագծում հստակեցվել է, որ նշված դեպքերում տրանսպորտային միջոցի սեփականատիրոջը (ներկայացուցչին) չեն տրամադրվում հիմնական (սպիտակ) համարանիշեր:

	5.
	ՀՀ արդարադատության նախարարություն
	Նույն կետի 4-րդ ենթակետում անհրաժեշտ է հստակեցնել, թե ում չեն հանձնվում դեղին համարանիշերը` ավտոմոբիլային տրանսպորտով կանոնավոր ուղևորափոխադրումներ կամ մարդատար տաքսի ավտոմոբիլներով ուղևորափոխադրումներ իրականացնելու իրավունք ունեցող անձանց դեղին հիմնագույնի համարանիշ ունեցող տրանսպորտային միջոցները օտարվելու դեպքում:
	Ընդունվել է:

Նախագծում ստակեցվել է, որ նշված դեպքերում համարանիշերը չեն հանձնվում հաշվառման ստորաբաժանում:

	6.
	ՀՀ արդարադատության նախարարություն
	Որոշման նախագծի նախաբանում անհրաժեշտ է հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագծով նախատեսվող լրացումների և փոփոխությունների նպատակը պայմանավորված է հիշյալ ակտում նախատեսված առանձին իրավահարաբերությունների վերստին կարգավորման առանձնահատկությունների փոփոխման անհրաժեշտությամբ: Նույն դիտողությունը վերաբերում է նաև «Հայաստանի Հանրապետության կառավարության 2006 թվականի նոյեմբերի 30-ի թիվ 1854-Ն որոշման մեջ լրացում կատարելու մասին», «Հայաստանի Հանրապետության կառավարության 2007 թվականի մարտի 22-ի թիվ 655-Ն որոշման մեջ լրացում կատարելու մասին» և «Հայաստանի հանրապետության կառավարության 2004 թվականի հունվարի 22-ի թիվ 32-Ն որոշման մեջ լրացում կատարելու մասին» ՀՀ կառավարության որոշումների նախագծերին:
	Ընդունվել է:

Բոլոր նախագծերի նախաբաններում կատարվել են համապատասխան լրացումները:


